  تهران رئژیمی و آتوم مسئله سی(سایی34)
کئچن بو یوز ایلده خصوصیله ( اوزلیکله ) سون ۵۰ ایلده بیلیم(علم)و صنعت ساحه سینده بویوک گلیشمه لرین و یوکسک نائلیت لرین شاهیدی اووروق. او جومله دن  اوز ایشلشدیرمه ( آوتماتیزاسیون) ائلکترو تئکنولوژی و بیلگی سایارلارین( کومپییوتئر)هر کئچن گون گلیشمه سی،و چئشیدلی بیلیم ساحه لرینه یاییلماسی بشریتین داها راحات یاشاماسی ابله یاناشی، بیلیمین باشقا ساحه لرینده ده گلیشمه یه سبب اولماقدادیر. چاغیمیز سرعتله گلیشمکده دیر. آغیر صنایعین  شکلی و دوزه تیم ( تولید)فورماسیدا هرگون ده ییشمکده و سرعتلنمکده دیر. بوگون یئنی و مودئرن ساییلان بیر شئی آلتی ای سونرا اسکی(کوهنه)له شیر. یئرینه داها گلیشمیشی گتیریلیر. بو مسئله یه داهادا آیدینلیق گتیرمک اوچون  جارچی غزئتینده «تئکنولوژی و دالی قالمیش اولکه لر» آدلی بیر مقاله یه یئر وئریله جکدیر.

چاغیمیزدا بوتون صنایع ده اولان دوزه تیم( تولید ـ ایستحصال) اوچ مرحله ده عمل ائدیر. اورنک(میثال)اوچون  بیر مئرسیدئس ماشینی بازارادا ساتیشا چیخاریلدیقدا سونراکی مودئل دوزلتیملکده دیر. و اوندان سونراکی مودئلین اوستونده کارخانین آراشدیرما و گلیشدیرمه بولومونده چالیشمالار آپاریلماقدادیر.بو بوتون بیلیم ساحه لری اوچون گئچه رلیدیر.یعنی بیرآلیجی سوزده بیر تزه جینسی آلدیقدا، حقیقده ایکی مودئل کوهنه بیر جینسی آلماقدادیر. ائله بو آتوم صنایعی اوچونده گئچه رلیدیر.یوخاریدا قئید ائدیلدییی کیمی بو گلیشمه بوتون بیلیم(علم) ساحه لرینده اوزونو گوسترمکده دیر. بیلیملرین بیرـ بیرلریله اولان باغلیلیقلاری دا  بو گلیشمه نین سرعتلنمه سینه( دینامیزمه) سبب اولماقدادیر. اورنک(میثال) اولاراق نانوتئکنولوژی و ائلئکترونیک ساحه سی نین یالنیز طبابتله اولان بیر بولومونو گوزده ن کئچیره ر سک، گوروروک کی، نانو آدلی تئکنولوژی نتیجه سینده  دوزه لتیلمیش بیر چیب اینسانین دامارلاری نین ایچینه اوتوردولدوکده ، اونون واسیطه سیله وجودون عضوولری نین دورومونو بیلگی سایاردا( کومپییوتئرده) گورمک موکون اولور و آزارلامیش( خسته لنمیش) عضوولری بو شکیلده تثبیت ائدیب ،توخداتماق( معالجه ائتمک) موکون اولور. بیزبوگون بئله بیر تئکنولوژی دونیاسیندا یاشاییریق. بئله بیر چاغدا نئجه دییه رلر ایران دئییلن اولکه نی و اوراداکی بیلیم و صنایعی گوزده ن کچریرسک آرادا نئچه یوز ایللیک بیر فاصیله نین شاهیدی اولوروق. گولونجولودورکی، بئله  بیر اولکه گویا آتوم صنایعی ایله مشغول اولماق ایسته ییر. ایران دئییله ن اولکه بوتون ساحه لرده دالی قالمیش بیر اولکه ساییلیر. بیز بورادا بو دالی قالمیشلیغین سببلری نین اوستونده دورماق ایسته میریک.آمما بیزه گوره  بئله بیر تئکنیکین ایران دئییله ن یئره گتیریلمه سی نین تاریخچه سینه باخماق پیس اولماز. 
۱٩۷۰ ـ نجی ایللرده آوروپادا بو تئکنیک چیچکلنمه سی دورو ایدی. بو تئکنیی دوزلدن لربو ساحه ده تحقیقات ایشلرینده کی مصرفلرین بیر بولومونوده یاخشی گلیری اولان اولکه لردن قوپارتماق ایسته ییردیلر. عین زاماندا او دوره سویوق ساواش دوورو ایدی. آمئریکا و غرب اولکه لری او زامانکی سووسئتلر بیرلییی ایله رقابت ایچینده ایدیلر. هندوستان و پاکیستانین آتوم ائنئرژیسی آدی آلتیندا  آتوم سیلاحینادا صاحیب اولمالاریدا  بو رقابتین نتیجه سی ایدی.دیکتاتور محمد  رضا رئژیمی ده آمئریکایا قوللوقچولوق ائده ن رئژیملردن بیری ایدی. اونون بویوروقلارینی ـ دستورلارینی یئرینه گتیریردی.بو اسلارا دایاناراق چوخ خرج گوتوره ن و تهلوکه لی آتوم ائنئریسینین خیمی ـ پایاسی، ایران ذئییله ن یئرین گونئی یینده بوشهر شهرینده قویموشدو.
1979 ـ نجو ایلده سووییئتلرین گونئیینده  یاشیل قورشاق پیلانی اساسیندا خمینی رئژیمی شاهین یئرینه گتیریلدیکدن سونرا آتوم پروگرامیدا ناقیص قالدی. آلمان، فرانسا وباشقا آوروپالی متخصیصلرده  اوز اولکه لرینه قاییتدیلار.اوزونو ایسلام جیمهوریسی آدلاندیران رئژیمده چوخداندیر کی، بو پروگرامی سونا چاتدیرماغا چالیشیر. آمما بو رئژیمین هدفی تکجه کوهنه لمیش آتوم ائنئرژیسی یوخ ، بلکه آتوم سیلاحینی الده ائتمکدیر. 
تئروریست تهران رئژیمی ائله بیر آندا بئله مشقه دوشموشدورکی ، بو انئرژینی دوزه لده ن اولکه لر اوز میللتلری نین مقاویمتیله راسلاشیب، بو آتوم ائنرزیسیندن دوغان تهلوکه لری نظره آلاراق بئله رئاکتورلارین( نیروگاهلارین) باواش ـ یاواش باغلانماسینا ، یئنی لرین دوزلتیلمه مه سینه قرار وئرمیشلر. اونلار بوگون گونش، یئل، بیولوژیک قاز، یئرین ایچ ایستی سیندن وباشقا ائنئرژیلردن یارارلانماغا اوستونلوک وئریرلر. بو شکیلده اوزلرینی اولکه لرینی آتوم ائنئرژیسی نین تهلوکه سیندن قوروماقلا یاناشی آتوم زیبیللریندن اوز اولکه لرینی تمیز توتماغا چالیشیرلار.یئنی ائنئرژی ساحه سینده ده اوز بیلگی لرینی وآراشدیرمالاری نین نتیجه لرینی دونیا بازارینا تقدیم ائدیرلر. 

بئله بیر دورومدا دالی قالمیش تئروریست تهران رئژیمی ایکی آیاغینی بیر باشماغا دیره میشدیرکی، سوزده باریش مقصدی ایله بو ائنئرژیدن یارارلانماق آدی ایله آتوم بومباسینا ال تاپماغا چالیشیر. اسکی روس متخصیصلرینی چالیشدیریب ، میلیاردلارلا الحواز میللتینی نفتیندن الده ائتدیکلری دولارلاری بو یولدا خارجاییرلار.

بیر صورتده کی ایران دئییله ن یئرده یئتری قده ر  فوسیل ائنئرژیسی قایناقلاری، او جومله دن نفت، گاز، یادا طبیعی ائنئرژی قایناقلاری گون، یئل، بیو قاز و یئر ایچی ایستی سی و...مووجودور. بونا باخمییاراق کی،آتوم ائنئرژیسینی بولان و بو صنایعه ـ تئکنی یینه مالیک گلیشمیش اولکه لر بو ائنئرژی نین نه قده ر تهلوکه لی اولدوغونون فرقینده دیرلر. هثروشیما و ناقازاکییا آتیلان هله او زامانکی آتوم بومبالاری فاجیعه لی نیجه سی هرکسه بللی دیر، داها سونرا آمئریکادا، هئریس بورک،اوکرائینادا چئرنوبیل و باشقا اولکه لرده کی رئاکتورلاردان دوغان حادیثه لر مینلرجه اینسانین چئشیدلی خرچنگ آزارلیقلارینا دوچار اولماسینا، چوجوقلارین ناقیص العضو دوغولماسینا سبب اولموشدور. شهرلرین و چئوره محیطین زهیرلنمه سیده آتوم ائنئرژیسینین باشقا منفی جهتلریدیر. یئری گلمیشکن بونودا خاطیرلاتماق یئرینده اولارکی آلمان دوولتی اوز اینسان سئوه رلیک( هومانیتئر) یاردیملارینی اوکرائینایا اسیرگه مه میشدیر. اوکرائینالی چوحوقلاری آلمانا گتیریب،پولسوز اونلارا یاردیم و معالجه ائتمه یه چالیشمیشدیر. حتا اوز اتوم ائنئرژی مرکزلرینی( نیروگاهلارینی) باسدیرماق اوچون اوروپا و آمئریکا دوولتلری اوکرائینایا بویوک تئکنیک و پارا یاردیمیندا بولونموشلار. 

بیزه گوره ایران دئییله ن اولکه ده بئله بیر آتوم مرکزی نین ایشه سالینماسی یالنیز ایران دئییله ن اولکه نی یوخ، بلکه ده بوتون منطقه نی تهلوکه یه سلاجاقدیر.آتوم تئکنی یینده ن باشی چیخمایان دالی قالمیش، اوسته لیک تئروریست  بیر اولکه نین آتوم ائنئرژی مرکزی ایله یاناشی سوزده آتوم بومباسیدا دوزلتمه مشقینه دوشمه سی گولونج و فاجیعه دیر. اوسته لیک ایران دئییله ن یئرده هر زامان زلزله تهلوکه سیده واردیر. زلزله نین کونترولو ایمکانسیزدیر.نئجه ده کی قوندارما ائرمنیستاندادا اولان آتوم ائنئرژی مرکزیده بو تهلوکه لی نیروگاهلارداندیر، چونکی بو منطقه ده زلزه له بولگه سی اولماقلا یاناشی ، تئکنیکی باخیمدان دالی قالمیش چئرنوبیلده اولان اتوم مرکزی نین تاییدیر.

امما تهران رئژیمینه گلدیکده بوتون دونیا ایجتماعیتی نینده بیلدییی کیمی دونیا تئروریزمی نین مرکزی و دونیا تئرویزمی نین سرکرده لری ساییلان مولالار رئژیمی نین آنا مقصدی هر نه باهاسینا اولورسا اولسون آتوم سیلاحینا ال تاپماقدیر. بو ایشده اونلار روسلار و بعضی چیخارجی خاریجی شیرکتلرده یاردیمجی اولماغا چالیشیرلار.روسلاریندا آراجیلیغینا اینانیلمامالیدیر. 
سئویندیریجیسی بوراسیندادیرکی، دونیاداکی ایره لیجی( مترقی) اینسانلار ، آتوم بومباسی ایله موخالیف اولانلار، آمئریکا و بعضی غرب اولکه لری آتوم سیلاحی نین یاییلماسی ایله ، اوزه لیکله( مخصوصا) بئله تئروریست لرین الینه دوشمه سینه اوز موخالیفتلرینی بیلدیریرلر.
بو رئژیم یالنیز بو اولکه داخیلینده یاشایان اسیر میللتلرین یوخ، قونشو اولکه لرین و منطقه نین امنییتینی نهلوکه یه سالماقدادیر. دونیا باریشینی تهدید ائتمکده دیر. نهایت ایشین خوش طرفی بودورکی، اوزون ایللر بو رئژیمله امکداشلیق ائدیب ، اونو مودافعه یه قالخان اولکه لرده بو رئژیمین تئروریست بیر رئژیم اولدوغونو ایقرار ائدیرلر. بو قده ر گئج آییلسالاردا هنوز گئج اولمامیشدیر.! بو رئژیمین داها هئچ بیر شکیلده یاشاما حقی یوخدور.بیزه گوره آتوم بومباسی تئروریست بیر رئژیمین الینده اولا بیلمه ز! بونا ایجازه وئریلمه مه لیدیر.! 
مهو اولسون تئروریست ، شوونیست مستملکه چی تهران رئژیمی!

